
Vendim i Këshillit të Mediave të Shkruara të Kosovës ndaj 

ankesës së Arsim Bruçajt kundër portalit FrontOnline 

 

 

Këshilli i Mediave të Shkruara të Kosovës në mbledhjen e 

tij të mbajtur më 5 nëntor 2019, shqyrtoi ankesën e Arsim 

Bruçajt kundër portalit FrontOnline lidhur me artikullin 

“Fajdexhinjtë” për 8 muaj fituan 7,3 milionë euro” botuar 

më 30 shtator 2019, dhe mori këtë: 

 

 

 

 

 

 

                      V E N D I M  

  

 

 

- Ankesa nuk miratohet.  

 

 

 

 

 



 

 

A R S Y E T I M I 

 

 

Ankuesi pretendon që media ka publikuar një shkrim me të 

cilin nuk e ka treguar të vërtetën dhe se përmes shkrimit 

është shpif në drejtim të tij sidomos në titullin e 

vendosur nga portali: “Fajdexhinjtë për 8 muaj fitojnë 7,3 

milion euro” është titulli për të cilin pretendohet se 

media nuk ka raportuar të vërtetën, duke mos prezantuar 

asnjë fakt në pretendimin e saj dhe duke përdorur 

fotografin e ankuesit, duke dhënë përshtypje të gabuar 

publikut se është ai që merret me fajde. Dy këto pretendime 

janë të përshkruara në Kreun II (Raportimi i së vërtetës) 

pikat 4, 5 dhe 6, të Kodit të Mediave të Shkruara. 

 

Lajmi është shkruar në portal dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme. 

 

KMShK pas shqyrtimit të ankesës dhe leximit të artikullit, 

vendosi që ankesa të mos miratohet. Ky vendim u mor pasi që 

publikimi i fotografisë së ankuesit, zyrtarit të  Shoqatës  

së Instituacioneve Mikrofinanciare nuk paraqet shkelje të 

Kodit të Mediave të Shkruara, pasi që ai vetë përfaqëson 

atë Institucion.  

 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


